
di tempat mana paling baek kasi menjebrang
balatentaranja. Kawan-kawannja Ahmed Ejoub
jang tiada soeka liat Mohamed Ali bisa berboeat
djasa dengen kalaken moesoenja, telah tjari djalan
boeat tjega maksoednja Serdar Ekrim.

 Ahraed Eejoun bilang, ia soeda liat satoe tempat
bagoes, di mana balatentara Toerki boleh menjebrang dengen gampang dan tiada nanti dapet
ganggoean dari moesoe, tetapi setelah dipreksa,
njatalah itoe tempat aaa djelek dan tiada bisa
digoenaken boeat kasi menjebrang barisan-barisan . Kamoedian Rifaat pacha, chef dari gererale
staf, kasi taoee ia maoe pergi preksa itoe tempat
jang katanja ia kenal baek doedoeknja, tetapi
setelah ini pakerdja'an disraken padanja, Seantero hari itoe pacha jang gemoek tiada kasi liat
mata idoengnja.

 Di laen tempo laen-laen pacha oendjoek tiga tempat jang katanja back boeat menjebrang, tetapi tiada
bisa ditentoeken di tempat mana antara itoe tiga
haroes dipili boeat tempat penjebrangan. Hal ini
soeda membikin soesa lagi pada Mohamed Ali
jang ingin gerakin balatentara dengen lekas,
tetapi sekarang moesti boeang tempo pertjoema,
sebab tiada sekali dapet bantoean, malahan dapet
ganggoean dari fihak kawan-kawannja sendiri.

 Achirnja pada tanggal 2 October semoea
officier besar soeda djadi moefaket aken kasi
menjebrang angkatan prang di Jowan Tschiftlik,
tetapi itoe waktoe soeda terlaloe kasep. Di itoe

